
Hekk kif toqrob il-festa, kull xogħol li b’xi mod 
ikun relatat mal-festa ta’ Marija Bambina jibda jżid 
fir-ritmu tieghu.

Il-festa ġġib magħha ħafna impenji li trid 
tipprepara għalihom min qabel għax mhux biss 
tinvolvi l-banda iżda ukoll attivitajiet soċjali bħat-
tombla speċjali, festini għall-emigranti li jkunu 
fostna għal festa u ħafna oħrajn. Grazzi għal sħabi 
tal-kumitati u dawk in-nies volontarji ningħaqdu 
flimkien biex naħdmu għal dawn l-attivitajiet biex 
żgur ikunu ta’ suċċess.

Matul is-sena l-ħidma tibqa’ kontinwa kemm 
b’attivitajiet tal-banda kif ukoll b’xi xogħlijiet li 
min żmien għal żmien isiru fil-każin. F’dan l-aħħar 
xahar beda proġett ta’ renovazzjoni fejn ser jitwaħħal 
lift kif ukoll ser jinbdnew xi toilets ġodda fis-sular 
ta’ isfel tal-każin. Fis-sala tal-kunċerti ser isir sound 

proofing u stallazzjoni ta’ air conditioners. Dawn 
ix-xogħlijiet li ser ikunu jsiru jkunu ta’ kumdità 
kemm għall-bandisti waqt il-kuncerti kif ukoll għal 
dawk li ser jiġu bżonn il-lift. Min hawn nixtieq 
nirringrazzja lil dawk kollha li b’xi mod jew ieħor 
ħadmu biex dan il-proġett jirnexxi.

Bħal snin ta’ qabel oħra nixtieq nispiċċa dan 
il-messaġġ bl-awgurju tiegħi għal festa mill-aqwa 
lill-kumitati, bandisti, membri tal-kor u l-membri 
kollha tal-Għaqda Mużikali Imperial. Nispera li 
jkollna festa ta’ għaqda u ħbiberija bħal kull festa 
tal-Vitorja Melleħija.

Nixtieq min qalbi nawgura l-festa t-tajba lill-
poplu Mellieħi speċjalment lill-anzjani u lill-morda 
li bħal issa ma jistgħux ikunu magħna.

Il-festa t-tajba lil kulħadd.

